
Аннотация: Ушбу мақолада қуруқ иссиқ иқлимли ҳудудларнинг табиий 

иқлими ва унинг қурилиш материалларига таъсири таҳлил қилинган. Назарий ва 

экспериментал тадқиқотлар орқали иқлим шароитларини 

таъсириникамайтириш йўллари кўрсатилган. 

     Калит сўзлар: Қуруқ иссиқ иқлим, иқлим омиллари, ёриқлар ҳосил бўлиш 

моменти, мустаҳкамлик, намлик, ҳарорат, қуёш радиацияси, иссиқлик 

инерцияси, бикрлик, қуриб чўкиш деформацияси, ҳароратли зўриқиш. 

Иссиқ иқлимли ҳудудларда ўртача ёзлик ҳарорат 20˚С дан паст бўлмас, 

ҳавонинг нисбий намлиги кундузи 35...45 фоиздан кўп бўлмайди. Ҳавони 

ортиқча қизиб кетиши туфайли қурғоқчиликка олиб келиб, чанг-тўзонлар ҳосил 

бўлиб келади. Ўрта Осиёнинг кенгликлари, кескин континенталли, қуруқ 

иқлимлар. Бу ерда қуёш радиацияси-1 кв/м2 ни ташкил этади. Шу сабабли ёзда 

ҳарорат 27...30 ˚С баъзан 47˚С гача етиб боради. Қуруқ иссиқ иқлим ер шарининг 

15 ̊  шимолий ва 25 ̊  жанубий кенгликлари орасида жойлашгандир. “Қуруқ иссиқ 

иқлим” тушунчасидан ташқари, қурилишда “Қуруқ иссиқ об-ҳаво” тушунчаси 

ишлатилиб, у соат 1300 даги намлик 50 фоиздан кам бўлган ҳарорати билан 

характерланади иқлимнинг омилларига қуйидагилар киради.  

Ҳаво харорати: жойнинг харорати режимига қараб иҳота ва юк кўтарувчи 

қурилмаларнинг тури танлаб олиниб, уларни иссиқлик ўтказишга қаршилиги ва 

иссиққа чидамлиги аниқланади. Буларнинг ички микроиқлимига хароратни 

таъсир кучи, иҳота қурилманинг массивлилига яъни иссиқлик инерциясига 

боғлиқдир. 

Меёърий талабларга кўра катта инерцияликка эга бўлган иҳота 

қурилмаларининг иссиқлик инерцияси 7 дан катта бўлиши, ўртача инерцияликда 

-1,5...4 кичик бўлиши кўзда тутилган. Катта инерцияга эга бўлган иҳота 

конструкцияларига, оддий ғишли ёки силикат ғиштдан терилган, 2,5 ғиштли 

деворларни мисол қилиш мумкин. Ўртача инерцияликка эга бўлган иҳота 

қурилмаларини ичи ғовак ғиштдан, шлакли блокдан, керамик тошдан, енгил 

бетондан тайёрланади. Бу ҳолдаги материаллар ва буюмлар; бетон, ғишт, табиий 

ва сунъий тошлар ва гиллар юқори иссиқлик ютувчи бўлиб ҳисобланади. Улар 

атроф муҳит ҳаво таъсирида узоқ вақт давомида қизийди, қизиб олгач эса, аста-

секинлик билан совийди. Шу сабабли қуруқ иссиқ иқлимли шароитда бундай 

материаллардан тайёрланган иҳота қурилмалари анча юқори афзалликларга эга. 

Иссиқликни аста-секинлик билан узатиб борилиши маъмурий бинолар ва 

мактаблар биноси учун қулайдир. 

Қуёш радиацияси: иссиқликка қуёш радиацияси сезиларли таъсир 

кўрсатади. Қуёш радиациясидан тушаётган энергия миқдори қуёшнинг туриш 

ҳолатига, нурларни тушиш бурчагига, нурланиш вақтига, жойнинг релеьфига 

атмосфера ҳолатига боғлиқ бўлади. 1м2 ер юзасига, 1 минут давомида тушаётган 

қуёшнинг иссиқлик 80 кдж га тенгдир. Атмосфера қуёш радиациясини тарқатиш, 

ва ютуши натижасида, қуёш радиациясини сезиларли камайтиради. Катта 

шаҳарларда ва чўлларда бўладиган чанг ва тўзонлар радиацияси 30...45% гача 

камайтиради. 

Денгиз сатхидан ҳар 300 м га кўтарилиш ҳисобига радиация 10% га ортиб 

боради.  

Керакли миқдордаги қуёш радиацияси-инсон органимизи учун керак 

бўлган ултьрабинафша радиация ва бинони табиий ёритилганлик даражасидаги 

нурларни йиғиндисидан ташкил топади. Ушбу талаблардан келиб чиққан ҳолда, 

биноларни архитектура ечимлари белгиланади. Бинолардаги жойлашган 

деразаларни қуёшнинг пасти иссиқ нурларидан сақлаш мақсадида режада ва 

қуёшга нисбатан бино шундай жойлаштирилиш керакки, вертикал юзалар 

кўпроқ солда бўлиши керак. 

Бинолар орасидаги оралиқлар фақатгина керакли қуёш нурларини 

таъминлаб қолмасдан, шунингдек сув хавзалари, кўкаламзорлар учун ҳам 

майдонларни кўзда тутилиши керак.  

Бинолар, иншоотлар,йўл қопламалари элементлари билан ютиб олинган 

қуёш радиацияси ва шундан келиб чиқувчи ҳарорати режимини, қурилишга 

қуёш радиациясини ютиш коеффициенти ρ, бошқача бўлган материални 

ишлатиш билан созлаш мумкин. ρ –коеффициенти қурилиш материали билан 

қуёш радиациясини қандай қисми ютилаётганлигини кўрсатади. Бу қобилият 

кўпроқ рангга боғлиқ бўлиб, қора рангли материаллар куёш радиациясини 

кўпроқ ютади. Масалан жираррангга бўлган асфальтбетон ва металнинг қуёш 

радиациясини ютиш коеффициенти ρ=0,9 га тенг 

Асфальт қопламаларни ва очиқ металл юзаларидаги ҳарорат, юқори 

ютувчанлиги сабабли, атроф муҳит ҳавоси 18....20˚С бўлганда ҳам 70˚С гача 

кўтарилиб кетиши мумкин.  

Қуёш радиациясининг таъсири 2 хил холатда бўлади; биринчидан 

иншоотларни ҳароратли ўзгаришлари кучайди ва иккинчидан, материалнинг 

нормал структураси бузилади ва айниқса ультрабинафша нурлари остида 

(Деструкция жараёни амалиётида тропик қурилишларига полиэтилен, 

полихлорвинал, полистирол ва бошқа пластмасса материалларни кириб 

келишини чеклаб қўяди) Қуёш нурланиш таъсирида қатор химиявий жараёнлар 

масалан, бўёқлар оксидланиши, битумлардан учувчан фракциялар чиқиши 

тезлашади. 

Ҳавонинг юқори ҳарорати қурилмаларда хароратли зўриқишларни 

вужудга келтириб, деформацияларни ҳосил қилади ва чоклардаги зичликларни 

бузулишга олиб келади. Булардан ташқари қурилмалардаги ҳароратли майдон 

доимий суткалик ва мавсумий ўзгаришларга учрайди. Континенталь бўлган бу 

иқлимда ҳавонинг мавсумий ўзгариши +50˚С дан ...-25 ˚С гача, суткалик 

ўзгариши эса кўпинча  30.....40 ˚С ни ташкил этади. Шу ҳароратлар фарқи 

туфайли, қурилмаларда эрта ёриқлар хосил бўлиши, юзаларида бузилишларга 

олиб келади. Қуруқ иссиқ иқлим шароитида қуёш радиациясини салбий 

таъсирини камайтириш учун қурилаётган бино ва иншоотлар устига қуёшдан 

сақловчи қурилмалар (нур қайтарувчи мослама) ўрнатилади. 

Ёғинлар ва ҳавонинг намлиги:тушаётган ёғинлар миқдори, уларни 

тезликлари қурилиш ва лойиҳа амалиётига сезиларли таъсир кўрсатади. 

Ёғинларни узоқ вақт бўлмаслиги, грунтнинг юзаки қисмини қуришига, унинг тез 

ёрилишига, майдаланишига олиб келиб, чанглт бўронларни ҳосил қилади.  

Ёғинларни ҳисобга олиш, айниқса гидротехник ва мухандислик 

иншоотларни (Ёғин сувлари оқадиган қувурлар, кўприклар, плотиналар в.б) 

қуришда муҳимдир. Ёғинларнинг катта миқдорда бўлишлиги кўп ҳолларда 

фалокатли оқибатларга олиб келиб, катта моддий зарар етказади. 

Кучли ёғингарчиликлар даврида, грунтнинг намлиги олиб келиб, унинг 

шишиб, кўпчишига, чўкишига ва пойдеворнинг деформациясининг ошиб 

кетишига олиб келади. Ёғинларнинг катта миқдорда бўлиши ер ости 

сувларининг кўтарилишига ва бинонинг ер остки қисми гидроизоляциясига 

талабларни кучайтиради.  

